
Abstrak: Buku ini memberi fokus kepada peranan generasi muda 
tentang bagaimana mereka boleh berperanan dalam memastikan 
alam sekitar negara terpelihara kelestariannya. Bagi memberi 
kefahaman mendalam kepada pembaca pelbagai faktor, cabaran 
dan halangan yang mempengaruhi penyertaan dan penglibatan 
generasi muda dalam isu berkaitan persekitaran turut disentuh 
dengan merujuk kepada aktiviti kitar semula. Beberapa kes 
kejadian dan kaedah serta strategi menarik penglibatan aktif 
golongan ini turut dibincangkan. Memfokus kepada generasi 
muda dalam isu alam sekitar adalah penting kerana mereka 
merupakan pewaris masa depan yang akan meneruskan usaha 
kelestarian yang telah dimulakan sejak sekian lama. Justeru, 
dengan membekalkan mereka dengan pengetahuan, kemahiran 
dan kesedaran yang diperlukan, serta memanfaatkan kemahiran 
digital mereka, dapat dipastikan bahawa golongan ini bersedia 
untuk menghadapi cabaran alam sekitar dan membawa 
perubahan positif untuk masa depan yang lebih lestari.

Kata Kunci: Alam sekitar, generasi muda, masyarakat, lestari.

PRAKATA
Di Malaysia, belia membentuk hampir separuh daripada jumlah 
penduduk yang menjadikan mereka kelompok penting dalam 
inisiatif pembangunan negara, termasuk isu berkaitan alam sekitar 
dan kelestarian. Pada tahun 2024, populasi belia di Malaysia 
dianggarkan berjumlah sekitar 14.4 juta atau 43% daripada 
keseluruhan populasi negara. Peratusan ini menjadikan generasi 
muda berperanan  penting dalam usaha melestarikan alam sekitar. 
Hal ini dibuktikan dengan kecenderungan golongan ini terhadap gaya 
hidup yang lebih mesra alam, seperti mengurangkan penggunaan 
plastik dan menyokong usaha kitar semula. Malahan, ramai 
kalangan golongan ini yang terlibat dalam aktiviti sama ada melalui 
penyertaan dalam demonstrasi, petisyen, atau menyertai organisasi 
bukan kerajaan yang memfokus kepada pemeliharaan alam sekitar. 
Penggunaan teknologi oleh generasi ini turut membantu dalam 
mencari penyelesaian inovatif untuk masalah alam sekitar, seperti 
aplikasi hijau dan teknologi sifar sisa. Hakikatnya, pendidikan dan 
kempen kesedaran yang berterusan telah membantu golongan ini 
membentuk pandangan mereka terhadap isu berkaitan persekitaran 
dengan media sosial menjadi alat utama untuk mereka berkongsi 
maklumat, pengalaman, dan inisiatif berkaitan alam sekitar. Justeru, 
melalui kesedaran, pengetahuan, dan komitmen yang ditunjukkan, 
generasi muda berpotensi untuk mencipta perubahan yang 
bermakna, memastikan dunia yang lebih hijau dan berdaya tahan 
untuk generasi akan datang. Namun, usaha ini memerlukan sokongan 
dan kerjasama berterusan daripada semua pihak berkepentingan 
merangkumi kerajaan, korporat dan komuniti untuk mengatasi 
pelbagai cabaran yang ada. 

Prof. Madya Dr. Haliza Abdul Rahman
Ketua Laboratori Belia Dalam Kepimpinan, Politik dan 
Kewarganegaraan
Institut Pengajian Sains Sosial (IPSAS)/
Jabatan Kesihatan Persekitaran dan Pekerjaan
Fakulti Perubatan dan Sains Kesihatan
Universiti Putra Malaysia

Bab 1 Pendahuluan

BAB 1 PENDAHULUAN

Tamadun manusia telah lama bergantung kepada alam sekitar. 
Alam sekitar didefinisikan sebagai unsur fizikal dalam persekitaran. 
Menurut Pertubuhan Bangsa-Bangsa Bersatu, alam sekitar adalah 
aset atau simpanan sumber alam sama ada berbentuk material 
dalam kelompok masyarakat atau populasi tertentu, pada waktu 
dan di tempat tertentu bagi menyempurnakan dan memenuhi 
keperluan manusia dari semasa ke semasa (Dewan Kosmik, 2023). 
Pemuliharaan alam sekitar yang efektif menyumbang kepada 
kesejahteraan dan keharmonian dalam kehidupan manusia dan 
hidupan lain (Rajah 1).

BAB SATU

PENDAHULUAN

Tamadun manusia telah lama bergantung kepada alam sekitar. Alam sekitar didefinisikan

sebagai unsur fizikal dalam persekitaran. Menurut Pertubuhan Bangsa-Bangsa Bersatu, alam

sekitar adalah aset atau simpanan sumber alam sama ada berbentuk material dalam kelompok

masyarakat atau populasi tertentu, pada waktu dan di tempat tertentu bagi menyempurnakan

dan memenuhi keperluan manusia dari semasa ke semasa (Dewan Kosmik, Februari 2023).

Pemuliharaan alam sekitar yang efektif menyumbang kepada kesejahteraan dan keharmonian

dalam kehidupan manusia dan hidupan lain (Rajah 1).  

Rajah 1: Alam sekitar membekalkan manusia dengan sumber makanan berkhasiat untuk

kesejahteraan kesihatan

Sumber: Koleksi peribadi penulis

Rajah 1: Alam sekitar membekalkan manusia dengan sumber 
makanan berkhasiat untuk kesejahteraan kesihatan

Alam sekitar merupakan elemen penting dalam menentukan 
kesejahteraan dan kualiti hidup manusia sejagat. Justeru, isu 
berkaitan alam sekitar sering mendapat perhatian mendalam 
kalangan pelbagai pihak. Hal ini kerana, setiap manusia adalah 
sebahagian daripada ciptaan penting yang wujud di bumi dan 
mempunyai hubungan yang rapat dengan persekitarannya. Oleh itu, 

BAB 2 FAKTOR PENDORONG 
KETERLIBATAN GENERASI 
MUDA DALAM ISU ALAM 
SEKITAR

PENGENALAN

Pertumbuhan ekonomi dan peningkatan populasi penduduk telah 
menimbulkan beban tambahan kepada alam sekitar, termasuk 
pelepasan gas rumah hijau yang lebih tinggi, kemerosotan 
persekitaran yang meningkat dan peningkatan penjanaan sisa 
buangan. Pada tahun 2018 misalnya, tahap purata tahunan zarah 
partikel PM2.5 halus di bandar-bandar di Malaysia (berdasarkan 
populasi penduduk), adalah 19µg/m3 iaitu di atas tahap standard 
yang ditetapkan oleh garis panduan Pertubuhan Kesihatan Sedunia 
(WHO), 10µg/m3. Rentetan itu, Indeks Prestasi Alam Sekitar 
Yale yang memberi penarafan kepada setiap negara berdasarkan 
kesihatan persekitaran dan daya hidup ekosistem telah meletakkan 
Malaysia menduduki tempat ke-75 antara 180 negara. Negara turut 
diletakkan dengan kedudukan yang lebih rendah dalam bidang 
tertentu seperti Iklim dan tenaga (ke-102), Pencemaran udara (ke-
107) dan Perhutanan (ke-136). Malahan, pada tahun 2019, pelepasan 
gas karbon dioksida (CO2) per kapita Malaysia adalah 7.67 tan iaitu
merupakan antara yang tertinggi di rantau ini (UNICEF Malaysia,
2021).

Hal ini mendorong kepada peningkatan pelbagai bencana dan 
malapetaka yang pastinya mempunyai implikasi negatif terhadap 
kesejahteraan masyarakat, kestabilan ekonomi dan kemakmuran 
negara. Peningkatan pelbagai bencana alam tersebut seperti banjir, 
tanah runtuh, kebakaran hutan dan ribut telah memberi kesan 
ketara terhadap kesejahteraan masyarakat dan negara. Bencana 
alam sepanjang tahun 2019 misalnya telah mengorbankan 9 nyawa, 

pengaruh rakan sebaya, sokongan kerajaan, dan kesan langsung 
dari krisis alam sekitar adalah antara faktor utama yang mendorong 
mereka untuk terlibat secara aktif. Dengan memahami dan 
memperkuat faktor-faktor tersebut, kesedaran dan minat generasi 
muda terhadap isu berkaitan persekitaran dapat terus dipupuk ke arah 
melahirkan generasi muda yang lebih bertanggungjawab terhadap 
kelestarian alam sekitar. Generasi muda adalah pemimpin masa 
depan yang akan mengambil alih tanggungjawab dalam membuat 
keputusan di peringkat tempatan, nasional, dan global. Oleh itu, 
membentuk mereka menjadi pemimpin yang peka terhadap alam 
sekitar adalah penting untuk memastikan keputusan-keputusan 
masa depan selaras dengan prinsip kelestarian.

BAB 3 PENGLIBATAN 
GENERASI MUDA DALAM 
ISU ALAM SEKITAR DENGAN 
RUJUKAN TERHADAP AKTIVITI 
KITAR SEMULA 

PENGENALAN

Mengikut Laporan Brundtland, pembangunan lestari memberi 
tumpuan kepada keseimbangan dua kepentingan atau keperluan 
berbeza iaitu kepentingan pembangunan ekonomi dan kepentingan 
konservasi atau pemeliharaan alam sekitar.Walau bagaimanapun, 
masih terdapat sebilangan negara dan individu malah masyarakat 
yang lebih mementingkan pencapaian pertumbuhan ekonomi yang 
tinggi tanpa mengambil berat kepentingan sumber alam sekitar bagi 
keperluan generasi mendatang. 

Kerakusan membina pembangunan tanpa mengkaji kesan jangka 
masa panjang terhadap alam sekitar seharusnya menjadi polemik 
masyarakat dunia hari ini. Ini kerana, alam sekitar merupakan 
khazanah yang tercipta ratusan malah ribuan tahun, namun 
dimusnahkan oleh manusia hanya dalam beberapa tahun. Maka, 
setiap daripada kita perlu bermuhasabah dan mula mencari jalan 
dalam memulihara serta memelihara alam sekitar demi  menjamin 
kepentingan alam sekitar. 

Tidak dapat dinafikan alam sekitar merupakan elemen yang berkait 
rapat dengan kehidupan manusia. Kebergantungan manusia kepada 
alam sekitar mencukupi pelbagai aspek kehidupan termasuklah 
daripada segi keperluan asas sehinggalah untuk memenuhi 
keperluan serta kehendak kehidupan. pembangunan adalah 
penting demi mencapai kemajuan tetapi elemen penjagaan alam 

tetapi juga terlibat secara aktif dalam usaha menjaga kelestarian 
alam sekitar di sebalik pelbagai cabaran dan halangan.

RUJUKAN

Abdul Rahman, A. R., & Zainuddin, Z. (2019). Environmental 
Education in Malaysia: Insights from the Eco-Schools 
Program. Journal of Environmental Education, 50(4): 299-
312.

Amirudin, A. & Hamzah, N. (2021). Kempen Bebas Plastik dalam 
Kalangan Belia Malaysia: Kajian Kes Nadhirah Idris dan 
Bebas Plastik Malaysia. Journal of Youth Environmental 
Actions, 8(2): 82-95.

Coca-Cola Malaysia. (2013). Recycle to Cycle Program at Universiti 
Putra Malaysia (UPM). Retrieved from Coca-Cola Malaysia 
website.

Dissanayake, D., Gamage, S., & Mendis, A. (2020). Plastic Recycling 
as a Solution to Urban Pollution in India. Journal of 
Environmental Sciences, 18(3): 123-134.

Eco-Schools Global. (2022). Eco-Schools Annual Report. 
Copenhagen: Foundation for Environmental Education.

Giavrimis, P., & Papanis, E. (2009). Greek teacher’s perceptions 
about “efficient” and “non-efficient” students: Development 
of an attribution questionnaire for teachers in North Aegean 
region. The Journal of International Social Research, 2: 191-
199.

Giavrimis, P., Papanis, E., & Koustelios, A. (2012). Educators’ attitudes 
towards inclusive education in Greece. The International 
Journal of Special Education, 27(1): 68-76.

Institut Penyelidikan Alam Sekitar Universiti Kebangsaan Malaysia. 
(2021). "Kajian Infrastruktur Kitar Semula di Malaysia."

Generasi Muda 1.indd   112Generasi Muda 1.indd   112 3/13/2025   9:32:55 AM3/13/2025   9:32:55 AM



113

Bab 3 Penglibatan Generasi Muda Dalam Isu Alam Sekitar Dengan Merujuk Kepada Aktiviti 
Kitar Semula

Institut Kajian Malaysia dan Antarabangsa (IKMAS). (2021). 
"Kajian Kesedaran Alam Sekitar dan Amalan Kitar Semula 
Berdasarkan Kaum di Malaysia." Universiti Kebangsaan 
Malaysia. 

Institute of Scrap Recycling Industries (ISRI). (2021). Economic 
Impact of Recycling in the United States. Washington, D.C.: 
Institute of Scrap Recycling Industries.

Ismail, S., Salleh, M. M., & Rahim, A. M. (2019). Peranan Sahabat 
Alam Malaysia dalam Pendidikan Alam Sekitar kepada 
Golongan Belia di Malaysia. Asian Journal of Environment, 
11(3): 52-67.

Jabatan Pengurusan Sisa Pepejal Negara (JPSPN). (2023). Laporan 
Kitar Semula 2022. Retrieved from JPSPN Official Website.

Jamaludin, R. (2001). Knowledge, Attitudes, and Practices of the 
Malaysian Community Towards Environmental Issues.

Kementerian Alam Sekitar dan Air (KASA). (2023). Kadar Kitar 
Semula dan Pengurusan Sisa Pepejal 2022. Retrieved from 
KASA Official Website.

Kementerian Pendidikan Malaysia. (2023). Laporan Tahunan 
Program Sekolah Lestari. Kuala Lumpur: Kementerian 
Pendidikan Malaysia.

Khalid, F., & Cheong, P. (2022). Inklusiviti dan Pendidikan Alam 
Sekitar dalam Kalangan Komuniti Pelarian: Kajian Kes 
Refuge for the Refugees. International Journal of Social and 
Environmental Studies, 14(3): 112-127.

Kumar, S., Lee, H., & Ng, T. (2021). The Role of Metal Recycling 
in Sustainable Development: A US Perspective. Journal of 
Resource Management, 32(4): 211-220.

Generasi Muda 1.indd   113Generasi Muda 1.indd   113 3/13/2025   9:32:55 AM3/13/2025   9:32:55 AM



114

Generasi Muda dan Kesedaran Alam Sekitar

Mochizuki, Y. (2006). "The Role of Education for Sustainable 
Development in Promoting Sustainable Societies: The 
Case of Japan." This paper discusses various methods and 
approaches used in Japanese schools to foster environmental 
awareness among students.

Omar, D. (2005). Assessing Residents' Quality of Life in Malaysian 
New Towns. International Journal of Environmental Science 
and Development, 4(2): 123-129.

Pew Research Center. (2019). "U.S. Public Views on Climate and 
Energy."

Recycle for Life. (2023). "Statistik Pengguna Aplikasi RFL."

Philippine Institute for Development Studies. (2023). Youth 
Engagement in Recycling Programs: An Impact Assessment. 
Manila: Philippine Institute for Development Studies.

Rahim, R., & Aziz, M. Z. (2020). Pemerkasaan Belia dalam Perubahan 
Iklim: Kajian Kes Power Shift Malaysia. Environmental 
Leadership Journal, 6(1): 39-51.

Smith, J., Brown, R., & Davis, A. (2018). Energy Savings from 
Recycling: A Case Study of Glass in Europe. Energy and 
Environmental Journal, 29(2): 78-85.

Suruhanjaya Kebangsaan Pendidikan dan Kesedaran Alam Sekitar 
Malaysia. (2006). "Laporan Tahunan Pendidikan Alam 
Sekitar.

SWCorp. (2021). Inisiatif Komuniti 3R - Menggalakkan Penyertaan 
Belia dalam Aktiviti Kitar Semula.

SWCorp. (2022). Kajian Kelestarian Alam Sekitar: Tingkah Laku 
Kitar Semula di Kalangan Belia Malaysia.

SWCorp. (2020). Laporan Tahunan SWCorp Malaysia.

Generasi Muda 1.indd   114Generasi Muda 1.indd   114 3/13/2025   9:32:55 AM3/13/2025   9:32:55 AM



117

Bab 4 Peranan Pendidikan Dalam Memupuk Kecintaan Generasi Muda Terhadap Alam 
Sekitar

BAB 4 PERANAN PENDIDIKAN 
DALAM MEMUPUK KECINTAAN 
GENERASI MUDA TERHADAP 
ALAM SEKITAR

PENGENALAN

Usaha membina masa depan yang lebih baik dan lebih lestari dengan 
mengamalkan kehidupan sederhana yang memberi penekanan 
terhadap memenuhi elemen untuk menerap, mengajak dan 
mendidik masyarakat secara berterusan untuk terus memelihara 
dan memulihara alam sekitar sejagat sangat penting dipupuk. 
Mengukuh sikap memelihara dan memulihara alam sekitar melalui 
pembabitan semua pihak termasuk generasi muda dalam membina 
rasa tanggungjawab kelestarian adalah penting. 

Amalan hijau dan kelestarian alam sekitar sesebuah masyarakat dan 
komuniti memerlukan masa dan usaha. Dengan menjadikan gaya 
hidup dan komuniti mesra hijau dan alam, kita dapat memberikan 
impak kolektif ke arah masa depan yang lebih lestari.Amalan hidup 
lestari dan hijau seperti menggunakan pengangkutan awam dan 
menggunakan elektrik secara efisyen adalah sebahagian usaha 
penting untuk memulihkan bumi kita kerana, semakin banyak kita 
dapat mengurangkan bayaran minyak kenderaan dan bil eletrik 
semakin lestari dan hijau kehidupan kita. Masyarakat khususnya 
generasi muda perlu bersama bergerak aktif menyokong kempen 
berkaitan kelestarian alam sekitar yang dijalankan agar usaha 
tersebut tidak menjadi sia-sia.

Menjaga dan melindungi alam sekitar bukan tugas kerajaan semata-
mata, tetapi adalah tanggungjawab masyarakat keseluruhannya. 
Dengan menyemarakkan konsep kehidupan lestari kepada 
komuniti dan masyarakat, ianya mampu memberi impak besar 

memperbaiki keadaan.

3.	 Kebolehan untuk mengorganisasi dan menganalisis mengenai 
pelbagai maklumat bagi membina kesedaran terhadap hubungan 
antara sistem-sistem yang terlibat. Misalnya pemahaman 
terhadap keseimbangan dinamik dapat dicapai secara semula 
jadi, tetapi jangkamasa keseluruhan proses tersebut bergantung 
kepada magnitud gangguan tersebut.

4.	 Keprihatinan terhadap isu sosio-politik yang boleh 
mempengaruhi hal-hal berkaitan alam sekitar-umpamanya 
pembangunan di kawasan sensitif alam sekitar.

5.	 Kebolehan untuk berkongsi pengetahuan dan maklumat dengan 
orang awam dan polisi tentang kesan-kesan daripada sebarang 
tindakan (termasuk juga kesan tidak mengambil sebarang 
tindakan) dan bagaimana seseorang individu dapat berperanan 
secara berkesan dalam komuniti masing -masing.

KESIMPULAN

Pendidikan alam sekitar adalah penting di semua peringkat kerana 
ia membantu membentuk kesedaran dan tingkah laku yang proaktif 
terhadap isu-isu alam sekitar yang berbeza di setiap peringkat. Melalui 
pendekatan yang bersepadu di peringkat tempatan, kebangsaan, dan 
global, pendidikan alam sekitar memainkan peranan penting dalam 
memastikan masa depan yang lebih lestari dan sejahtera.

Pertumbuhan pesat sektor perindustrian dan projek pembangunan 
memberi kesan kepada kualiti alam sekitar sekiranya pihak 
pemegang taruh tidak memberi perhatian kepada elemen menjaga 
kelestarian alam sekitar. Kegagalan untuk menjaga dan memulihara 
bumi ini pada masa lalu dan masa kini juga telah mengakibatkan 
berlaku pelbagai fenomena yang telah mula dirasai sejak beberapa 
tahun kebelakangan ini. Maka, tidak menghairankan, acapkali kita 
tersentak oleh pelbagai permasalahan yang mengancam kelestarian 
alam sekitar. Ini merupakan cabaran kepada negara dalam 
memastikan kualiti alam sekitar terjaga selari dengan peningkatan 
kualiti hidup masyarakat.

Bertambah malang, kemerosotan kualiti dan kemusnahan alam 
sekitar kerapkali pula diikuti dengan pelbagai bencana yang 
mengancam kesejahteraan masyarakat dan negara. Banjir, tanah 
runtuh, gempa bumi dan ribut kencang adalah antara bencana alam 
yang kerap kali menyebabkan kerugian daripada segi kehilangan 
nyawa dan kerosakan harta benda. Maka, kerosakan dan kemusnahan 
alam sekitar perlu dipulihkan dan dipelihara supaya kesannya keatas 
alam sekitar dapat diminimakan.

Kerosakan alam sekitar perlu dipulihkan dan dipelihara supaya 
kesannya keatas alam sekitar dapat diminimakan. Lantaran itu, 
setiap daripada kita perlu sedar bahawa demi kelangsungan tamadun 
manusia sejagat dan habitat yang kita huni, pemeliharaan dan 
pemuliharaan alam sekitar perlu menjadi agenda utama pada masa 
kini. Malah, pilihan sama ada untuk menyelamatkan alam sekitar 
serta memastikan kita hidup dalam suasana persekitaran yang bersih 
dan selesa terletak di tangan kita sendiri sebagai individu dalam 
masyarakat, khususnya generasi muda. Ini bermakna, generasi 
muda perlu memainkan peranan aktif bagi memastikan alam sekitar 
sentiasa terpelihara dalam usaha membina masa depan yang lebih 
baik. 

generasi akan datang. Perkembangan semasa menunjukkan bahawa, 
generasi muda Malaysia menunjukkan kemajuan yang signifikan 
dalam pengetahuan, sikap, dan amalan mengenai alam sekitar. 
Pendidikan dan program kesedaran telah memainkan peranan 
penting dalam membentuk pemahaman mereka tentang isu alam 
sekitar dan memotivasi mereka untuk mengambil tindakan yang 
lebih bertanggung jawab. Walau bagaimanapun, masih terdapat 
keperluan untuk meningkatkan usaha di kawasan luar bandar dan 
memastikan bahawa semua lapisan masyarakat dapat terlibat dalam 
usaha pemeliharaan alam sekitar.

